
FARG‘ONA SHAROITIDA SHAFTOLI GЕNOFONDINING OCH TUSLI BO‘Z 
TUPROQLARGA MOSLASHUVCHANLIGI VA BIOMЕTRIK 

KO‘RSATKICHLARINI BAHOLASH CHIDAMLILIK SALOHIYATI 

Annotatsiya. Ushbu maqolada Farg‘ona viloyatining och tusli bo‘z tuproqlari sharoitida tuksiz va tukli 
shaftoli navlarining vegetativ o‘sishi, meva sifati va hosildorlik ko‘rsatkichlarini baholash bo‘yicha olib 
borilgan. Izlanishlar davomida tuksiz navlardan Ifora 175,0 s/ga va Zarg‘aldoq 144,5 s/ga, tukli 
navlardan esa Elberta 183,7 s/ga navlari och tusli bo‘z tuproqlarning past unumdorlik sharoitiga 
yuqori moslashuvchanlik va hosildorlik ko‘rsatkichlarini namoyish etdi. Olingan natijalar hududda 
istiqbolli shaftoli plantatsiyalarini tashkil etish va intensiv agrotexnologiyalarni ishlab chiqish uchun 
ilmiy asos bo‘lib xizmat qiladi. 
Kalit so‘zlar: shaftoli, nektarin, och tusli bo‘z tuproq, Farg‘ona, biometrika, shox-shabba, hosildorlik, 
danak ulushi. 
 
Аннотация. В данной статье представлены результаты исследований по оценке вегетативного 
роста, качества плодов и показателей урожайности опушенных и голоплодных сортов персика 
в условиях светло-серых почв Ферганской области. В ходе исследований среди голоплодных 
сортов высокий адаптационный потенциал и урожайность в условиях низкого плодородия 
светло-серых почв продемонстрировали сорта Ифора 175,0 ц/га и Заргалдок 144,5 ц/га, а среди 
опушенных сортов – Эълберта 183,7 ц/га. Полученные результаты служат научной основой для 
создания перспективных плантаций персика и разработки интенсивных агротехнологий в 
данном регионе. 
Ключевые слова: персик, нектарин, светло-серая почва, Фергана, биометрика, крона, 
урожайность, доля косточки. 
 
Abstract. This article presents the results of research on the evaluation of vegetative growth, fruit 
quality, and yield performance of fuzzy and fuzzless peach varieties under the light grey soil conditions 
of the Fergana region. During the studies, among the fuzzless varieties, Ifora 175.0 c/ha and Zarg‘aldoq 
144.5 c/ha, and among the fuzzy varieties, Elberta 183.7 c/ha demonstrated high adaptability and 
yield performance under the low-fertility conditions of light grey soils. The obtained results serve as a 
scientific basis for establishing promising peach plantations and developing intensive 
agrotechnologies in the region. 
Keywords: peach, nectarine, light grey soil, Fergana, biometrics, canopy volume, productivity, stone 
ratio. 

KIRISH 
Jahon mevachilik tarmog‘ida shaftoli (Prunus persica L.) o‘zining yuqori ta’m 

sifati, parhezbopligi va qayta ishlash sanoati uchun qimmatli xomashyo ekanligi 
bilan alohida o‘rin tutadi [6]. O‘zbekiston Respublikasida, xususan Farg‘ona 
vodiysida mevachilikni yanada rivojlantirish, ichki bozorni sifatli mahsulot bilan 
ta’minlash va eksport potensialini oshirish davlat darajasidagi muhim 
vazifalardan biri hisoblanadi [1]. Biroq, Farg‘ona viloyatining keng maydonlarini 
egallagan och tusli bo‘z tuproqlar o‘zining past gumus miqdori (0,8–1,2%), yengil 
mexanik tarkibi va namlikni saqlash qobiliyatining pastligi bilan ajralib turadi [3]. 
Bunday noqulay edafik (tuproq) omillar sharoitida shaftoli va nektarin 
daraxtlarining vegetativ organlari rivojlanishi va hosil elementlarini 
shakllantirishi o‘ziga xos xususiyatlarga ega [5]. Shu sababli, mavjud navlar 
genofondini ushbu sharoitga moslashuvchanligi bo‘yicha tanlab olish hamda 
yuqori iqtisodiy samaradorlikka ega navlarni ajratib olish sohaning dolzarb 
muammolaridan biridir [2]. Tadqiqotlar davomida olingan raqamli 
ma’lumotlarning ishonchliligini ta’minlash maqsadida natijalar matematik va 
statistik usullar yordamida tahlil qilindi [4]. 

 
ADABIYOTLAR TAHLILI 
Mavzuga oid adabiyotlar tahlili shuni ko‘rsatadiki, och tusli bo‘z 

tuproqlarning past unumdorlik sharoitida danakli meva bog‘larini tashkil etish ва 
ularning agrotexnikasini to‘g‘ri yo‘lga qo‘yish bo‘yicha mahalliy olimlardan 
B.A.Sulaymonov va S.S.Islomovlar o‘z tadqiqotlarida atroflicha to‘xtalib 
o‘tganlar[3]. Shuningdek, kam unumdor bo‘z tuproq va kulrang tuproqlarda 
shaftoli hamda nektarin navlarini yetishtirish, ularning o‘sish xususiyatlarini 
baholash yuzasidan V.M.Ostrikova tomonidan ilmiy izlanishlar olib borilgan 
bo‘lib, tuproq sharoitiga mos navlarni tanlash birlamchi vazifa ekanligi 
asoslangan [5]. Xalqaro miqyosda M.Faust mo‘tadil iqlim mintaqalari mevali 
daraxtlarining, xususan shaftolining fiziologik xususiyatlari va noqulay tashqi 
muhit omillariga bo‘lgan reaksiyasini fundamental jihatdan o‘rgangan [6]. Biroq, 
aynan Farg‘ona viloyatining o‘ziga xos tuproq muhiti sharoitida tuksiz va tukli 
shaftoli navlari genofondining biometrik ko‘rsatkichlarini qiyosiy baholash va 
ularning moslashuvchanlik salohiyatini aniqlash masalalari hali ham yetarlicha 
to‘liq yoritilmagan. Shu sababli, mavjud navlar genofondini ushbu sharoitga 
moslashuvchanligi bo‘yicha tanlab olish hamda yuqori iqtisodiy samaradorlikka 
ega navlarni ajratib olish sohaning dolzarb muammolaridan biridir [2]. 
Tadqiqotlar davomida olingan raqamli ma’lumotlarning ishonchliligini ta’minlash 
maqsadida natijalar matematik va statistik usullar yordamida tahlil qilindi [4]. 

Tadqiqotning maqsadi: Farg‘ona viloyatining och tusli bo‘z tuproqlari 
sharoitida turli tuksiz va tukli shaftoli navlarining o‘sish dinamikasi, meva vazni 
va umumiy hosildorligini kompleks baholash orqali eng istiqbolli navlarni 
aniqlash.  

MATERIAL VA METODLAR 
Tadqiqotlar akademik M.Mirzayev nomidagi bog‘dorchilik, uzumchilik va 

vinochilik ilmiy-tadqiqot institutining Farg‘ona ilmiy-tajriba stansiyasi tajriba 
dalalarida olib borildi. Tajriba maydoni tuproqlari qonuniyatli ravishda 
sug‘oriladigan och tusli bo‘z tuproqlar tipiga kiradi. Agrotexnik tadbirlar 
stansiyada qabul qilingan umumiy tizim asosida bajarildi. Tadqiqot obyekti 
sifatida 12 ta shaftoli navi tanlab olindi va ular ikki guruhga ajratildi. Tuksiz 
navlar (Nektarinlar): Lola (nazorat), Oq luchchak, Qizil luchchak, Muyassar, 
Zarg‘aldoq, Ifora, Xosiyat. 

Tukli navlar. Chempion (nazorat), Elberta, Vostok, Kras, Moskva, Anjir 
shaftoli. Daraxtlarning biometrik o‘lchamlari (balandligi, shtamb diametri, shox-
shabba hajmi) va yillik novda o‘sishi mevachilikda umumqabul qilingan uslublar 
(X.Ch.Bo‘riyev va boshq.) bo‘yicha o‘lchandi. Shox-shabba hajmini hisoblash 
(V,m3). Shaftoli daraxti shox-shabbasining shakli shartli ravishda aylanuvchi 
paraboloid (yoki yarim ellips) deb olinadi.  

ܸ =
ߨ) ∗ ଶܦ ∗ (ܪ

8
 

Bu yerda: V — shox-shabba hajmi, m3 
D — shox-shabba diametri (qator ichidagi va qator oralig‘idagi 

diametrlarning o‘rtacha qiymati), m; 
H — shox-shabbaning sof balandligi (daraxtning umumiy balandligidan 

shtamb (tana) 0,50 m balandligi ayirib tashlangan qismi), m; 
 o‘zgarmas son 3,14 —  ߨ 
 Meva vazni, mexanik tarkibi (danak ulushi) va o‘lchamlari Davlat nav sinash 

komissiyasi metodikasi asosida aniqlandi. Ma’lumotlarning matematik va 
statistik tahlili Microsoft Excel dasturi yordamida bajarildi. 

 
OLINGAN NATIJALAR 
Daraxtlarning biometrik va vegetativ ko‘rsatkichlari. Tadqiqot obyekti 

sifatida olingan shaftoli navlarining vegetativ rivojlanishi nav xususiyatlariga 
ko‘ra turlicha namoyon bo‘ldi (1-jadval). 

Tuksiz navlar ushbu guruhda daraxt balandligi 3,12 m dan 3,54 m gacha 
bo‘lgan diapazonni tashkil etdi. Eng baland ko‘rsatkich Muyassar 3,54 m va 
nazorat sifatida olingan Lola 3,52 m navlarida kuzatildi. Shtamb diametri bo‘yicha 
nazorat Lola navi 34,6 sm va Ifora navi 33,3 sm yetakchilik qilgan bo‘lsa, eng past 
ko‘rsatkich Oq luchchak navida 25,7 sm qayd etildi. Daraxtning umumiy hajmini 
belgilovchi shox-shabba sig‘imi bo‘yicha Lola 9,68 m³ va Zarg‘aldoq 9,41 m³ 
navlari kuchli rivojlanish dinamikasini ko‘rsatdi. Yillik novdalarning o‘sish 
jadalligi bo‘yicha esa Xosiyat 112,1 sm va Zarg‘aldoq 111,0 sm navlari nazorat 
variantidan 103,4 sm sezilarli darajada yuqori natija qayd etdi. 

Tukli navlar vegetativ o‘sish ko‘rsatkichlari tuksiz navlarga nisbatan 
birmuncha barqaror va yuqori bo‘ldi. Daraxt balandligi bo‘yicha Vostok 3,47 m va 
Elberta 3,43 m navlari yaqin ko‘rsatkichlarni namoyish etdi.  

1-jadval 
Shaftoli navlarining vegetativ o‘sishi va hosildorlik ko‘rsatkichlari (2025y) 

№ Nav nomi 
Daraxt 

balandligi 
(m) 

Shtamb 
diametri 

(sm) 

Shox-
shabba 
hajmi 
(m³) 

Yillik 
novda 
o`sishi 
(sm) 

Meva 
vazni   

(g) 

Meva 
o`lchamlari 
(БхЭ, мм) 

Danak 
vazni (g) 

Danak 
ulushi 

(%) 

Bir 
daraxt 
hosili 
(kg) 

Umumiy 
hosildorlik 

(s/ga) 

 Tuksiz navlar 

1 Lola 
(nazorat) 3,52 34,6 9,68 103,4 78 63 х 65 6 7,6 26,6 133 

2 Oq 
luchchak 3,12 25,7 6,99 93 66 52 х 53 5,7 8,6 17,8 89,4 

3 Qizil 
luchchak 3,29 30,9 8,73 93,3 70 53 х 54 5 7,1 24 120,2 

4 Muyassar 3,54 29,2 8,85 107,7 135 65 х 68 7,2 5,3 23,8 116,9 
5 Zarg‘aldoq 3,39 26,1 9,41 111 76 64 х 67 7 9,2 28,9 144,5 
6 Ifora 3,41 33,3 8,48 101,5 74 60 х 63 6 8,1 34,9 175 
7 Xosiyat 3,28 29,3 8,24 112,1 176 68 х 71 9,2 5,2 23,3 116 
 Tukli navlar 

1 Chempion 
(nazorat) 3,29 35,9 9,1 115,1 165 66 х 70 9,4 5,6 34,8 174 

2 Elberta 3,43 36,2 10,86 100,9 159 68 х 72 9,7 6,1 36,7 183,7 
3 Vostok 3,47 27,8 9,1 105,5 121 64 х 68 9,3 7,6 29,5 147,5 

4 Kras, 
Moskva 3,3 33,6 7,26 103 130 68 х 71 9 6,9 30,2 149,9 

5 Anjir 
shaftoli 3,32 26,5 8,31 108,3 96 38 х 66 4 4,1 28,1 140,5 

Shtamb diametri va shox-shabba hajmi bo‘yicha Elberta navi (muvofiq 
ravishda 36,2 sm va 10,86 m³) nazorat Chempion navidan (35,9 sm va 9,10 m³) 
o‘zib ketdi va tajribadagi eng yirik vegetativ massaga ega nav sifatida baholandi. 
Yillik novda o‘sishi bo‘yicha nazorat Chempion navi 115,1 sm eng yuqori 
ko‘rsatkichni qayd etgan bo‘lsa, eng past ko‘rsatkich Elberta navida 100,9 sm 
kuzatildi. 

Mevalarning jismoniy va texnologik sifat ko‘rsatkichlari. Meva vazni, 
geometrik o‘lchamlari va danak ulushi navlarning tovarlik xususiyatini va 
iqtisodiy qiymatini belgilovchi asosiy omillardir. 

Tuksiz navlarda meva vazni bo‘yicha navlar o‘rtasida keskin farqlar kuzatildi. 
Eng yirik mevali nav sifatida Xosiyat navi ajralib turdi (176 g), uning geometrik 
o‘lchami 68 x 71 mm ni tashkil etdi. Shuningdek, Muyassar navi ham yuqori vazn 
135 g va yirik o‘lcham 65 x 68 mm namoyish etdi. Eng past tovar vazn Oq luchchak 
66 g va Qizil luchchak 70 g navlarida qayd etildi. Texnologik tahlillarga ko‘ra, 
danak ulushining  meva umumiy vazniga nisbatan eng past va maqbul miqdori 
Xosiyat 5,2% va Muyassar 5,3% navlarida kuzatildi. Eng yuqori danak ulushi esa 
Zarg‘aldoq navida 9,2% aniqlandi. 

Tukli navlar: Bu guruhda meva vazni 96 g dan 165 g gacha bo‘lgan 
og`ilikkacha aniqlandi. Nazorat Chempion navi eng yirik meva vazni 165 g va  
66 x 70 mm o‘lcham bilan yetakchilik qildi. Undan keyingi o‘rinni Elberta navi 159 
g; 68 x 72 mm egalladi. Jadvaldagi eng past meva vazni yassi shaklli Anjir shaftoli 
navida 96 g kuzatilgan bo‘lsada, uning balandlik va eni nisbati 38x66 mm navning 
o‘ziga xos morfologiyasini aks ettirdi. Danak ulushi bo‘yicha Anjir shaftoli eng 
minimal va ijobiy ko‘rsatkichga 4,1% ega bo‘ldi. Maksimal danak ulushi esa 
Vostok navida 7,6% kuzatildi. 

Daraxt hosildorligi va umumiy mahsuldorlik. Bir dona daraxtdan olingan 
hosil va gektaridan hisoblangan umumiy hosildorlik tadqiqotning eng muhim 
yakuniy xulosasi hisoblanadi 

Tuksiz navlar: Nazorat Lola navining hosildorligi 133,0 s/ga bir daraxtdan 
26,6 kg ni tashkil etgan bo‘lsa, Ifora navi bir daraxtdan 34,9 kg va umumiy  
175,0 s/ga hosil berib, guruhda mutlaq rekord natijani ko‘rsatdi. Zarg‘aldoq navi 
ham mahsuldorlik 144,5 s/ga namoyish etdi. Eng past hosildorlik esa Oq luchchak 
navida 89,4 s/ga qayd etildi. 

Tukli navlar: Bu guruh tuksiz navlarga nisbatan yuqoriroq umumiy 
mahsuldorlik bazasiga ega ekanligini ko‘rsatdi. Elberta navi bir daraxtdan 36,7 kg 
dan va gektaridan 183,7 sentner hosil berib, butun tajriba maydonidagi eng 
mahsuldor nav deb topildi. Nazorat Chempion navi ham unga yaqin ko‘rsatkich 
174,0 s/ga berdi. Guruhda nisbatan pastroq, ammo barqaror hosildorlik Anjir 
shaftoli navida 140,5 s/ga kuzatildi. 

 
XULOSA 
Farg‘ona viloyatining och tusli bo‘z tuproqlari sharoitida shaftoli navlarining 

mahsuldorligi genotipik xususiyatlariga ko‘ra keskin farqlanadi. Kam unumdor 
tuproq muhitida tuksiz navlardan Ifora 175,0 s/ga va Zarg‘aldoq  

144,5 s/ga intensiv bog‘lar uchun eng istiqbolli deb topildi. Yuqori tovarlik sifati 
bo‘yicha tuksiz navlardan Xosiyat 176 g, danak ulushi 5,2% va Muyassar 135 g 
ajralib turdi. Tukli navlar ichida Elberta 183,7 s/ga eng yuqori mahsuldorlikni 
ko‘rsatdi, nazoratdagi Chempion 174,0 s/ga navi ham barqaror natija berdi.  

Anjir shaftoli esa minimal danak ulushi 4,1% va o‘ziga xos morfologiyasi 
bilan ijobiy baholandi. Ishlab chiqarishga yangi intensiv bog‘lar uchun Ifora, 
Zarg‘aldoq, Elberta va Chempion navlari asosiy ekin sifatida, Xosiyat va Anjir 
shaftoli navlari esa yirik ko‘chatzor va bog‘lar tarkibini boyitish uchun tavsiya 
etiladi. 

